Lög íbúasamtaka Varmársvæðis

1.grein


Félagið heitir Varmársamtökin, skammstafað VS.

2.grein


Markmið félagsins er að:

· Standa vörð um Varmá og nærumhverfi hennar frá upptökum til ósa

· Stuðla að því að náttúruminjagildi Varmársvæðis sé í heiðri haft við skipulagsgerð og gamlar skipulagsáætlanir endurskoðaðar í  takt við markmið samtakanna á grundvelli þeirra laga sem gilda um skipulag, náttúrvernd og umhverfi. 

· Stuðla að því að horft sér til framtíðar og þess gætt að spilla ekki jarðhitasvæðum í Mosfellsbæ meira en orðið er

· Stuðla að frekari uppbyggingu útivistar- og íþróttasvæða við Varmá í sátt við náttúrulegt umhverfi.

· Lífga upp á bæjarlíf í Mosfellsbæ með útimörkuðum, skemmmtunum og menningartengdum viðburðum.

3.grein


Allir 18 ára og eldri geta gerst félagar í samtökunum.  Kjörgengi hafa allir  sem gengið hafa í samtökin.

4.grein


Stjórn VS skal skipuð fimm stjórnarmönnum og tveim til vara; formanni, varaformanni, gjaldkera, ritara og meðstjórnanda.  Nýkjörin stjórn skiptir með sér verkum.


Tveir stjórnarmenn skulu kosnir á odda tölu ári og þrír á sléttri tölu.


Stjórnarmenn eru kjörnir til tveggja ára í senn.
Stjórnarmeðlimir skulu í störfum sínum fyrir Varmársamtökin framfylgja markmiðum samtakanna.
Auglýsa skal eftir framboðum og tilnefningu til stjórnarsetu í aðalfundarboði.  Framboð og samþykktar tilnefningar skulu berast stjórn að minnsta kosti sólarhring fyrir aðalfund.  Frambjóðendum skal heimilt að kynna sig í stuttu máli á aðalfundinum áður en gengið er til kosningar. 

5.grein


Aðalfund skal halda árlega, að hausti, á tímabilinu frá 1. september til 1. desember.  Skal hann boðaður með a.m.k. viku fyrirvara í a.m.k. einu blaði sem borið er í öll hús á varmársvæðinu, ásamt því að vera auglýstur á heimsíðu samtakanna og telst fundarboðunin þá lögleg. 
Meðlimir samtakanna hafa atkvæðisrétt á  almennum fundum samtakanna.


6.grein


Dagskrá aðalfundar

· Skýrsla stjórnar um störf á liðnu ári skal lögð fram.

· Endurskoðaðir reikningar fyrir liðið ár skulu lagðir fram til úrskurðar

· Tillögur til lagabreytinga skulu teknar fyrir.  Tillögur til lagabreytinga þurfa að hafa borist stjórninni eigi síður en tveim vikum fyrir aðalfund og skal stjórn kynna þær í fundarboði aðalfundar.  Samþykki 2/3 fundarmanna þarf til að lagabreytingar nái fram að ganga

· Kosning stjórnar. Stjórnarkjör fer fram skv. 4. grein.  Einfaldur meirihluti ræður úrslitum.  

· Skipa skal tvo félagslega skoðunarmenn samtakanna.

· Önnur mál.

7.grein


Stjórn er heimilt að stofna nefndir eftir því sem þörf krefur.

8.grein

Nefndir samtakanna skulu hafa fullt samráð við stjórnina um mál sem varða samtökin.

9.grein


Stjórn skal boða til almenns félagsfundar ef ákveðnar óskir, studdar a.m.k. 20 félagsmönnum koma fram þar að lútandi og skal sá fundur auglýstur og boðaður eins og um aðalfund væri að ræða.

10.grein


Hætti samtökin störfum renna eignir samtakanna til æskulýðsmála í hverfinu.

